ИЗВЕШТАЈ

за спроведени консултации со засегнати страни за донесување 
на Предлогот на Законот за изменување и дополнување на Законот за заштита на културното наследство
Изменувањето на Законот за заштита на културното наследство произлезе од обврската утврдена во преодните одредби на Законот за концесии и јавно приватно партнерство за усогласување на посебните закони во јавниот сектор со Законот за концесии и јавно приватно партнерство.

Со Законот за заштита на културното наследство беше предвидено, под одредени услови,  културното наследство да може да се користи по  пат на концесија, при што користењето по пат на јавното приватно партнерство не беше регулирано. Со предложените измени и дополнувања се воведува можноста културното наследство од јавен интерес, како и остварувањето на јавниот интерес во заштитата на културното наследство да биде предмет на доделување на вршење на јавно приватно партнерство, додека пак во делот за концесии се врши дорегулирање и допрецизирање на постојните одредби од Законот..

Воедно, со Предлог законот се предвидува и дополнување на прекршочните одредби со воведување на посебна прекршочна мерка одземање на предмети при сторување на  прекршокот употреба на  метал-детектори и друга опрема за детекција при археолошки истражувања, без одобрение за употреба или кога таквата опрема се употребува за вршење или поттикнување на незаконски ископувања.
Предлог Законот за изменување на Законот за заштита на културното наследство е подготвен во соработка со надлежното Министерство за економија и странските експерти кои беа ангажирани од ОЕЦД, ЕУ и СИГМА, во Проектот на Министерство за економија за реализација и координирање на процесот на усогласување на нашето законодавство со законодавството на ЕУ, во сите области со новиот Закон за концесиите и за јавните приватни партнерства. 

Предлог Законот за изменување на Законот за културата е доставен на мислење до: 

· Министерството за  економија;

· Секретаријатот за законодавство на Владата на РМ;
· Министерство за финансии;
·    Министерство за информатичко општество и администрација и
·    Министерство за правда

Мислењата се соодветно вградени во текстот на Предлог законот.
Согласно со укажувањата на Министерството за информатичко општество и администрација, а според Упатството за начинот на постапување во работа на министерството за вклучување на засегнатите страни во постапката за изготвување на закони, во периодот на подготовка на Предлогот на Закон за изменување и дополнување на Законот за заштита на културното наследство, подготвени се РИА обрасците, овој Извештај за консултации со засегнатите страни и другите релевантни документи за меморандумот, кои Министерството за култура ги објави на ЕНЕР и на веб страната на Министерството за култура. 

